                                                                          《大智度論》卷74    


《大智度論》卷74

＜大智度論釋轉不轉品
第五十六之餘＞

（大正25，577a21-580b1）

上厚下觀院長 指導 

龔芳在 敬編

2006/03/14
【經】

參、細明說阿鞞跋致相
（壹）誡聽

「復次，須菩提！今當更說阿鞞跋致菩薩摩訶薩行、類、相貌，一心諦聽！」
（貳）正說

  一、無諸戲論

    （一）不說蘊、處、界事

佛告須菩提：「菩（577b）薩摩訶薩行般若波羅蜜，常不離
阿耨多羅三藐三菩提心故，不說五眾事，不說十二入事，不說十八界事。
何以故？常念觀五眾空相，十二入、十八界空相故。
（二）不說種種世間事
是菩薩摩訶薩不好說官事，何以故？是菩薩諸法空相中住，不見法若貴若賤。
不好說賊事，何以故？諸法自相空故，不見若得若失。
不好說軍事，何以故？諸法自相空故，不見若多若少。
不好說鬪事，何以故？是菩薩摩訶薩住諸法如中，不見法若憎若愛。
不好說婦女事，何以故？住諸法空中，不見好醜故。
不好說聚落事，何以故？諸法自相空故，不見法若合若散。
不好說城邑事，何以故？住諸法實相
中，不見有勝有負。

不好說國事，何以故？住實際中，不見法有所屬有不屬。
不好說我事，何以故？法性中住，不見法是我是無我，乃至不見知者、見者。
如是等，不說種種世間事，但好說般若波羅蜜，不遠離薩婆若心。
二、行六度不為六蔽

◎若行檀波羅蜜時，不為慳貪事；
◎行尸
波羅蜜時，不為破戒事；
◎羼提波羅蜜時，不為瞋諍事；
◎行毘梨耶波羅蜜時，不為懈怠事；
◎行禪波羅蜜時，不為散亂事；
◎行般若波羅蜜時，不為愚癡事。
三、行空而樂法；雖行法性，常讚不壞法；愛樂善知識
◎是菩薩雖行一切法空，而樂法
、愛
法。
◎是菩薩雖行法性，常讚不壞法，而愛樂善知識，所謂（１）諸佛及（２）菩薩、（３）聲聞、（４）辟支佛，諸能教化令樂住阿耨多羅三藐三菩提者。
四、隨願受生
是人常願欲見諸佛，聞在所處國土中有現在佛，隨願往生；如是心常晝夜行，所謂念佛心。如是須菩提！阿鞞跋致菩薩摩訶薩，行初禪，乃至非有想非無想處，（577c）以方便力故，起欲界心，若
眾生能行十善道者，及現在有佛處在中生。如是行、類、相貌，當知是為阿鞞跋致菩薩摩訶薩。
五、於所證不疑，無有退轉

  （一）法說

復次，須菩提！阿鞞跋致菩薩摩訶薩，行般若波羅蜜時，住內空、外空，乃至無法有法空，住四念處，乃至空、無相、無作解脫門；於自地中了了
，不疑「我是阿鞞跋致、非阿鞞跋致」。何以故？乃至不見少許法於阿耨多羅三藐三菩提中，若轉、若不轉。
  （二）法譬合說

1.舉初果喻

須菩提！譬如人得須陀洹果，住須陀洹地中，自了
知，終不疑不悔；阿鞞跋致菩薩摩訶薩亦如是，住阿鞞跋致地中，終不疑。
住是地中，淨佛世界
、成就眾生；種種魔事起，即時覺知，亦不隨魔事，破壞魔事。
2.舉五逆罪喻
須菩提！譬如有人作五逆罪，五逆罪心乃至死時常逐不捨，雖有異心不能障隔。
須菩提！阿鞞跋致菩薩摩訶薩亦如是，自住其地，心常不動，一切世間天、人、阿修羅不能動轉。
何以故？是菩薩摩訶薩出一切世間天、人、阿修羅上，入正法位中，自證地中住。
肆、明阿鞞跋致菩薩所行之事

（壹）住於自證地無有疑悔

一、具足諸神通，能淨佛世界、成就眾生，於十方佛所，殖諸善根
具足諸菩薩神通，能淨佛世界、成就眾生，從一佛界至一佛界，於十方佛所，殖
諸善根，親近、諮問諸佛。
二、種種魔事起，覺而不隨
是菩薩如是住，種種魔事起，覺而不隨；以方便力，處魔事著實際中；自證地中，不疑、不悔。何以故？實際中無疑相故，知是實際非一非二。
三、知法空故，雖轉身亦自知當得佛菩提，而終不向二乘

以是因緣故，是人乃至轉身終不向聲聞、辟支佛地。
是菩薩摩訶薩諸法自相空中，不見法若生若滅、若垢若淨。
須菩提！是菩薩摩訶薩乃至轉身亦不疑我當得阿耨多羅三藐三菩提，若不得。何以故？（587a）須菩提！諸法自相空，即是阿耨多羅三藐三菩提。
四、成就不動智慧故無能壞
須菩提！是菩薩摩訶薩住自證地中，不隨他語，無能壞者。何以故？是阿鞞跋致菩薩摩訶薩成就不動智慧故。
須菩提！以是行、類、相貌，當知是名
阿鞞跋致菩薩摩訶薩。」
（貳）得佛授記故，魔不能壞

一、不為勸取阿羅漢之魔語所擾

  （一）出魔事

「復次，須菩提！是菩薩摩訶薩若惡魔作佛身來，語菩薩言：汝今於是間
取阿羅漢道！汝亦無阿耨多羅三藐三菩提記，汝亦未得無生法忍
，汝亦無是阿鞞跋致行、類、相貌，亦無是相得受阿耨多羅三藐三菩提記。
（二）知必得佛授記，而心不異、不沒、不驚、不畏
須菩提！若菩薩摩訶薩聞是語，心不異、不沒、不驚
、不畏；是菩薩
應自知：我必從諸佛受阿耨多羅三藐三菩提記。何以故？諸菩薩以是法受
記，我亦有是法得受記。
二、不為化佛授之二乘記所擾

須菩提！若惡魔，若為魔所使，作佛形像來，與菩薩受
聲聞、辟支佛記。
須菩提！是菩薩作是念：是惡魔若為
魔所使，作佛形像來，語
佛不應教菩薩遠離阿耨多羅三藐三菩提，教住聲聞、辟支佛道。
須菩提！以是行、類、相貌，當知是名阿鞞跋致相。
三、不為魔謗所學非佛說之語所擾

復次，須菩提！惡魔作
佛身來到菩薩所，作是言：『汝所學經書，非佛所說，亦非聲聞
說，是魔所說。』

須菩提！是菩薩摩訶薩當作是知：是惡魔，若魔所使，教我遠離阿耨多羅三藐三菩提。須菩提！當知是菩薩已為過去佛所受記，住阿鞞跋致地。何以故？諸菩薩所有阿鞞跋致行、類、相貌，是菩薩亦有是行、類、相貌，是名阿鞞跋致菩薩相。
（參）阿鞞跋致菩薩為護持諸佛法故，而能不惜身命
復次，須菩提！阿鞞跋致菩薩摩訶薩，行般若波羅蜜時，為護持諸
法故，不惜身命，何況餘（587b）物！是菩薩護持法故，作是念：我不為護持一佛法故
，我為護持三世十方諸佛法故。
須菩提！云何菩薩摩訶薩護持佛
法故不惜身命？
須菩提！如佛說一切諸法真空。是時，有愚癡人破壞不受，作是言：『是非法，非善，非世尊教！』

須菩提！菩薩護持如是法故，不惜身命。菩薩亦應作是念：未來世諸佛，我亦在是數中，在中受記，是法亦是我法，以是故不惜身命。
須菩提！菩薩見是利益故，護持是
法，不惜身命。
須菩提！以是行、類、相貌，知是阿鞞跋致相。
（肆）阿鞞跋致菩薩因得陀羅尼故，聞佛等說法不疑乃至終不忘失
「復次，須菩提！阿鞞跋致菩薩摩訶薩聞佛說法，不疑、不悔，聞已受持，終不忘失。何以故？得陀羅尼故。」
須菩提言：「世尊！得何等陀羅尼，聞佛所說諸經而不忘失？」
佛告須菩提：「菩薩得聞持等陀羅尼故，聞
佛說諸經，不忘、不失，不疑、不悔。」

須菩提白佛言：「世尊！但聞佛說法不忘、不失，不疑、不悔；聲
聞、辟支佛說，天龍、鬼神、阿修羅、緊那羅、摩睺羅伽說，亦復不忘、不失，不疑、不悔耶？」
佛告須菩提：「所有言說眾事，得陀羅尼菩薩，皆不忘、不失，不疑、不悔。
須菩提！如是行、類、相貌成就故，當知是阿鞞跋致菩薩摩訶薩。」
【論】
釋曰：

參、細明說阿鞞跋致相
（壹）誡聽

佛更欲細說阿鞞跋致相故，告須菩提：「一心諦聽！」

（貳）正說

  一、無諸戲論

    （一）不說蘊、處、界事

是菩薩常不離阿耨多羅三藐三菩提，樂行畢竟空故，不喜說分別五眾、十二入、十八界決定相。
（二）不說種種世間事
又不喜說國王等事。
◎如餘外道，受他供養，無正道故，虛妄深
著，心懈怠
故，說諸
國事，分別過去
世諸王力勢等樂。

◎阿鞞跋致菩薩不說是事；見一切世（578c）間常為無常火燒，眾生可愍，我未得佛道，我但應說度眾生法，不應說餘事。一切法畢竟空故，大小相不可得，賊等事亦如是。※畢竟空，即是如、法性、實際。
二、行六度不為六蔽

行六波羅蜜，不說六弊
。
三、行空而樂法；雖行法性，常讚不壞法；愛樂善知識
（一）住於空中而復樂法

菩薩雖安住一切法空中，而樂法、愛法。何以故？
◎是菩薩不著是一切法空故
。
◎又我行次第法，禪定、智慧等，然後得一切法空；此空不可但
口說而心著，是故先行次第法。
（二）菩薩不著法性，憐愍眾生，為種種分別善不善法等，令眾生得解
復次，法性中不分別諸法故，法性非破壞相。

是菩薩不著法性，憐愍眾生，為種種分別善、不善法
等，令眾生得解；雖為眾生如是說，亦常讚歎不壞法，引導眾生令入法性中故。
（三）愛樂善知識
復次，阿鞞跋致菩薩更無親善，但以諸佛及大菩薩──諸能讚歎實
相法者為親善。
四、隨願受生
◎是人功德、智慧大故，隨意所往，若欲至諸佛世界
，隨意得生。
◎是菩薩雖離
欲得諸禪定，以方便力故，為眾生生欲界
有現在佛處。
「生欲界」者，故為眾生留愛慢分，不以此禪定果報生色、無色界；但以禪定柔和其心，不受其報。
五、於所證不疑，無有退轉

（一）法說

1、住空法中，於自了了無疑

（1）住空法中

復次，是菩薩安住內空等諸空中。
※「安住」者，深入通達。
（2）於自所證無疑

A、心無所著故無疑
心無所著，故不生疑：「我是阿鞞跋致、非阿鞞跋致。」

※自心中深入智慧故，是名「自地證」。
B、不見法若轉、若不轉故無疑

又是人不見一切法若轉、若不轉，是故不生疑。
C、行無相三昧，於法不取相故無疑
◎「疑」，名取相有所得。如人夜見樹杌
，尋復生念，人形亦爾，便生疑心；若取此二相故名「疑」。
◎菩薩行無相三昧故，於一切法中不取相，則無生疑處。
（3）兼依初果喻辨
◎此中佛說譬喻：「如須陀洹從無始世來，未得是無漏智慧；（579a）三結斷故，即自知得無漏法，於四諦中定心不疑，若苦、若樂。」
阿鞞跋致亦如是；從無始世來，未得諸法實相，所謂阿鞞跋致地，得時亦不生疑。
◎諸生疑者，見違失事，不如本所聞故。

是菩薩於一切法畢竟空故，不得是不如所聞法，疑無住處故無疑；自知此是究竟道，不可論、不可破。住是地中，教化眾生，淨佛世界，亦能以方便力故，破種種魔事。
（二）法譬合說

※舉初果、五逆罪喻

◎是阿鞞跋致法常隨逐菩薩，乃至成佛。
此中佛說二譬喻：一者、須陀洹；二者、五逆。
是二心厚重故不可却：須陀洹心，常不
却；五逆心，罪畢乃除──如人著衰
，鬼常隨逐。阿鞞跋致心，復過於是。
◎「阿鞞跋致心，一切無能動轉」者，種種苦事逼迫不能動；種種供養利樂因緣，不能令捨實相心及慈悲心。
肆、明阿鞞跋致菩薩所行之事

（壹）住於自證地無有疑悔

一、具足諸神通，能淨佛世界、成就眾生，於十方佛所，殖諸善根
上來種種說阿鞞跋致相貌；今說其行事，所謂教化眾生，淨佛世界，從諸佛所新種善根，從一佛諮問諸佛諸深法要，及種種度眾生門。

二、種種魔事起，覺而不隨
十方種種魔事起而不隨逐，以方便力，觀是魔事如佛法，觀諸魔身如佛無異。
所以者何？一切法及實際同一相，所謂無相故。
三、知法空故，雖轉身亦自知當得佛菩提，而終不向二乘

是人轉身，亦不向聲聞、辟支佛地。

何以故？是菩薩初得阿鞞跋致地時，知一切法實相空；轉身，心亦不向二地。心不自疑若得無上道，若不得。
四、成就不動智慧故無能壞

是菩薩世世無人能降伏破壞者。
（貳）得佛授記故，魔不能壞

一、不為勸取阿羅漢之魔語所擾

（一）出魔事

佛為驗是菩薩故作譬喻：「若魔作佛身來，欲誑試是菩薩，語言：汝可今世取阿羅漢，汝無阿鞞跋致相可得佛道；無生忍法
即是無
一切法，是中云何可得（579b）忍？」
（二）知必得佛授記，而心不異、不沒、不驚、不畏
若菩薩聞是，心不退沒，是菩薩自知必從諸佛受記。何以故？我有無生法忍，聞是魔事，心不怖畏故。

二、不為魔所化佛授之二乘記所擾

復次，惡魔知
菩薩歡喜，與授
聲聞、辟支佛道記
──若今世得阿羅漢，後世得辟支佛道
。

若菩薩不隨此變化佛身語，覺知是魔、若魔所使。
何以故？身是而言非。如試金錢，彈之聲出，則知其真偽。
若佛與菩薩受
聲聞、辟支佛記，終無是處！所以者何？諸佛種種方便，欲令一切人盡入佛道，云何引菩薩與聲聞記？
三、不為魔謗所學非佛說之語所擾

復次，魔作
佛身，語菩薩言：「汝所行經書，盡是魔所說。」
是菩薩覺知是魔事，當知是菩薩已得受記，安住阿鞞跋致
中。
（參）阿鞞跋致菩薩為護持諸佛法故，而能不惜身命守護之
一、於甚深法中生大歡喜、悲泣，當知是阿鞞跋致
復次，阿鞞跋致菩薩深愛樂法故，聞即心深，衣毛皆竪；念佛大悲，則歡喜悲泣
；或於甚深法中生大歡喜，當知是阿鞞跋致。
譬如大軍，退敗則怖懅迷悶，臥地似死；親族見之，欲知活不，以杖鞭之，若癮
疹
起者，則知必活。
菩薩亦如是，皆是肉身，何以故知必能成佛？若聞說佛法，身中相現──衣毛為竪，顏色相異；餘人聞不入心，則無異相，如死人無異。
     二、菩薩深愛法故，能捨身命，為法度眾生

是菩薩深愛法故，能捨身命
為法。

◎舉事明意
若佛、若佛弟子，於大會種種因緣，說諸法畢竟空；有一狂人，取音聲名字相，著是畢竟空，出其過罪：「若諸法盡畢竟空，則無佛、無法，無罪福業因緣，亦無修行精進，得道果報！」如是等出
無量過罪。
阿鞞跋致菩薩，觀察籌量，知說法
有無著心，隨佛語憐愍故說；知狂人著語言取相，破是畢竟空。
爾時，阿鞞跋致則沒（579c）命
佐助言：「是狂人言！是
邪見人！自沒邪見，亦多化眾人令墮
邪見，壞滅佛法。」
深懷瞋恨故，或自殺，或使弟子殺。

爾時，菩薩若死事至，為佐
法故，不以怖畏而壞
諸法性。
◎引經釋義
此中佛說因緣，菩薩作是念：「未來世佛，我亦在是數中，是法亦是我法；是我法故，不惜身命而守護之。」作是思惟：「我無量世中，為煩惱邪見故，喪身無數，今為十方三世諸佛法，佐助發起，若有益而死，勝無益而生。」

如是等為法故，不惜身命。
（肆）阿鞞跋致菩薩因得陀羅尼故，聞佛等說法不疑乃至終不忘失
    一、阿鞞跋致菩薩聞佛說深法，受持、不失、不疑

復次，是菩薩未成佛道，從佛聞甚深法，能盡受不失
。

※信力故能受。

聞持陀羅尼力故不失。

斷疑陀羅尼力故不疑。
     二、聞餘所說有理，能信持不疑；無道理者，持之無疑而不信
須菩提問：「但聞佛語能信持不疑，聞餘語亦爾？」
◎佛言：「一切有所說者皆能持，若二乘、天、龍等，所說有道理，能信、持、不疑；無道理者，持之無疑而不信。」
◎復次，有人言：信是邪法，不疑不善是善。
◎有人言：諸天、龍、二乘所說皆是佛法。
三、阿鞞跋致相未作佛，於諸法實相中都無有疑
是
阿鞞跋致相，聞則能持，無疑、無悔。是菩薩雖未作佛，於諸法實相中都無有疑。
四、小結
如是等行、類、相貌，是阿鞞跋致菩薩。
伍、關於阿鞞跋致菩薩與未得阿鞞跋致菩薩之討論

（壹）得何事來，名阿鞞跋致
問曰：得何事來，名阿鞞跋致？

答曰：
一、第一說：
《阿毘曇毗婆沙》導師《大智度論筆記》【H011】p.399

《阿毘曇毘婆沙》中說：「過三阿僧祇劫後，種三十二相因緣。」從是以
來名阿鞞跋致。

二、第二說：「（毘尼阿波陀那）然燈授記」導師《大智度論筆記》【H010】p.397

《毘泥
阿波陀那》
中說：「從見然燈佛，以五莖花散佛，以髮布地，佛為授阿鞞跋致記，騰身
虛空，以偈讚佛。」從是已來，名阿鞞跋致。
三、第三說：菩薩得無生忍法，入菩薩位，名阿鞞跋致
◎此般若波羅蜜中，若菩薩具足行六波羅蜜，得智慧方便力，不著是畢竟空波羅蜜；觀一切法不生不滅，不增（580a）不減，不垢不淨，不來不去，不一不異，不常不斷，非有非無，如是等無量相待二法，因是智慧觀，破一切生滅等無常相。
◎先因無常等故
破常等倒，今亦捨無生無滅等，捨無常觀等，於不生不滅亦不著，亦不墮空無所有中；亦知是不生不滅相，不得不著故，亦信用是不生不滅法。
※阿鞞跋致：得無生忍導師《大智度論筆記》【E004】p.292

三世十方諸佛真智慧中，信力故通達無礙，是名菩薩得無生忍法，入菩薩位，名阿鞞跋致。
（貳）釋菩薩為何不得授記
是菩薩雖從初發心以來名阿鞞跋致；阿鞞跋致相未具足故，不與授記。何以故？外道聖人、諸天、小菩薩等，作此念：佛見是人有何等事而與授記？是人於佛道因緣中未住，云何與授記？是故佛未與授記。
（參）二種菩薩：生死肉身（結業生身）；法性生身。導師《大智度論筆記》【E012】 p.307
是菩薩有二種：一者、生死肉身；二者、法性生身。
得無生忍法，斷諸煩惱；捨是身後，得法性生身。
※肉身阿鞞跋致亦有二種
肉身阿鞞跋致亦有二種：有於佛前得授記；有不於佛前授記──若佛不在世時，得無生法忍，是不於佛前授記。
（肆）釋未得禪定，或生疑心，或為著心所牽，是何等菩薩
問曰：若爾者，有人讀、誦、說，正憶念，隨順無生法忍義，是人未得禪定，或生疑心，或為著心所牽，如是人比
，是何等菩薩？為是阿鞞跋致不？
答曰：
（一）阿鞞跋致菩薩，於甚深佛法中尚無疑，何況無生忍初法門
是人不名為阿鞞跋致。阿鞞跋致菩薩，於甚深佛法中尚無疑，何況無生忍初法門！

（二）未得阿鞞跋致者有二種
是未得阿鞞跋致者，有二種：一者、信少疑多；二者、疑少信多。
◎疑多信少
者，於讀誦經人小勝
；
◎（１）信多疑少者，若得禪定，即時得柔順忍，未斷法愛故，或生著心，或還退沒。
（２）是人若常修習此柔順忍，柔順忍
增長故斷法愛，得無生忍，入（580b）菩薩位。
陸、總結

略說阿鞞跋致相義。
　　　　　　　　　　　　　　　   有於佛前授記

　　　　　　　　　　　生死肉身　

　　　　 　阿鞞跋致　　　　　　
 有不於佛前授記。七十六（大正25，597a）
　　　　 　　　　　　 法性生身

　 　　　

菩薩　　 　　　　 　　　　　　　　　　　　　　　　　　　　　　或不退入

　　　　　



  信多疑少 
     若得禪定即得柔順忍

　　　　 　未得阿鞞跋致　　　　　　　　　　　　　　　　　　　 或退没。
　　　　　　　　　　　　　信少疑多 

        少勝誦經人

導師《大智度論筆記》【B027】，p.165
《大智度論》卷74
＜大智度論釋燈炷品第五十七＞

（大正25，580b2-584c5）
【經】
壹、明自行功德無邊成就之因行

（壹）稱讚阿鞞跋致菩薩行德無邊

一、正作三歎

須菩提白佛言：「世尊！是阿鞞跋致菩薩摩訶薩（１）大功德成就！世尊！是
阿鞞跋致菩薩摩訶薩（２）無量功德成就！（３）無邊功德成就！」
二、佛述成並釋三歎

（一）佛述成
佛告須菩提：「如是！如是！是阿鞞跋致菩薩摩訶薩大功德成就；是阿鞞跋致菩薩摩訶薩無量、無邊功德成就。
（二）釋三歎

1.舉無邊智慧釋深奧境界

（1）佛讚嘆阿鞞跋致菩薩住般若中，能生四無礙智
何以故？是
菩薩摩訶薩得無量無邊智慧，不與一切聲聞、辟支佛共故。阿鞞跋致菩薩住是智慧中，生四無礙智；得是
無礙智故，一切世間天及人無能窮盡。」
（2）須菩提讚嘆佛智無盡，阿鞞跋致菩薩功德亦無盡
須菩提白佛言：「世尊！佛能以如恒河沙等劫歎說阿鞞跋致菩薩摩訶薩行、類、相貌。」
2.舉理深奧釋

（1）約空、無相等明深奧
A. 須菩提問
須菩提言：「世尊！何等是
深奧處，阿鞞跋致菩薩摩訶薩住是中，行六波羅蜜時，具足四念處，乃至具足一切種智？」
B.佛答

佛讚須菩提
：「善哉！善哉！須菩提！汝能
為阿鞞跋致菩薩摩訶薩問是深奧處。須菩提！深奧處者，空是其義，無相、無作、無起、無生、無染、離、寂滅、如、法性、實際、涅槃。須菩提！如是等法，是為深奧義。」

（2）正觀一切法深奧
A.佛明一切法深奧
須菩提白佛言：「世尊！但空乃至涅槃是深奧，非一切法深奧耶？」
佛言：「一切法亦是深奧義。須菩提！色亦深奧，受、想、行、識亦深奧；眼亦深奧乃至意，色乃至法，眼界乃至意識界，檀波羅蜜乃至般若波羅蜜，四念處乃至阿耨多羅三藐三菩提，亦深奧。」
B.正觀一切法如，故一切法深奧

「世尊！云何色深奧，乃至阿耨多羅三藐三菩提亦深奧？」
佛言：「色如深奧故
，色深奧；受、想、行、識如，乃至阿耨多羅三藐三菩提如深奧故，阿耨多羅三（580c）藐三菩提深奧。」
C.如不即不離一切法，故一切法如深奧

「世尊！云何色如深奧，乃至阿耨多羅三藐三菩提如深奧？」
「須菩提！是色如，非是色，非離色；乃至識如，非是識，非離識；乃至阿耨多羅三藐三菩提如，非是阿耨多羅三藐三菩提，非離阿耨多羅三藐三菩提。」
（3）佛方便力令阿鞞跋致菩薩不墮二邊，並明其行諸法實相之報德
A. 須菩提歎佛妙方便力

須菩提白佛言：「希有！世尊！微妙方便力故，令阿鞞跋致菩薩離色處涅槃，亦令離受、想、行、識處涅槃；亦令離一切法──若世間、若出世間，若有諍、若無諍，若有漏、若無漏法處涅樂
。」
B.佛述成，並讚歎菩薩行諸法實相之果報福德
（A）述成

佛言：「如是！如是！須菩提！佛以微妙方便力故，令阿鞞跋致菩薩離色處涅槃，乃至離有漏、無漏法處涅槃。」
（B）明甚深法與般若波羅蜜相應行，則功德無邊

a.法

「須菩提！若菩薩摩訶薩如是甚深法與般若波羅蜜相應，觀察、籌量、思惟，作是念：我應如是行，如般若波羅蜜中教；我應如是學，如般若波羅蜜中說。
須菩提！若是菩薩摩訶薩能如說行，如說學，如般若波羅蜜中觀，具足勤精進，一念生時，當得無量無邊阿僧祇福德，是菩薩摩訶薩超越無量劫，近阿耨多羅三藐三菩提
；何況常行般若波羅蜜，應
阿耨多羅三藐三菩提念！
b.喻

須菩提！譬如多婬欲人，與端正淨潔女人共期，此女人限礙，不得時往。於須菩提意云何？是人所念，為在何處？」
「世尊！是人念念常在彼女人所，恒作是念，憶想當來與共坐臥歡樂。」
「須菩提！是人一日一夜為有幾念生？」
須菩提言。「世尊！是人一日一夜其念甚多！」
c.結

佛告須菩提：「菩薩摩訶薩念般若波羅蜜，如般若波羅蜜中說，行是道，一念頃超越劫數，亦如彼人一日一夜心念之數。是菩薩摩訶薩（581a）行般若波羅蜜，遠離眾罪，所謂離阿耨多羅三藐三菩提罪。
（貳）校量功德以顯殊勝

一、自行般若之功德校量

是菩薩摩訶薩行般若波羅蜜，一日所得善根功德，假令滿如恒河沙等三千大千世界中餘
功德，猶亦不減；於餘殘功德，百分不及一分，千分千億萬分，乃至算數譬喻所不能及。」
【論】
壹、明自行功德無邊成就之因行

（壹）稱讚阿鞞跋致菩薩行德無邊

一、正作三歎

釋曰：須菩提聞阿鞞跋致相時，具聞阿鞞跋致功德，心大歡喜。欲
讚歎阿鞞跋致功德故，白佛言：「世尊！阿鞞跋致成就大功德，成就無量、無邊功德。」
二、佛述成並釋三歎

（一）佛述成

佛可其所讚，
（二）釋三歎

1.舉無邊智慧釋深奧境界

（1）佛讚嘆阿鞞跋致菩薩住般若中，而能生四無礙智
A.不退菩薩智慧不與二乘共導師《大智度論筆記》【E014】p.311

更自說大功德等因緣：所謂「阿鞞跋致菩薩得無量無邊智慧，不與聲聞、辟支佛共行」者，要先知而後行，行已受其功德；以是故說功德因緣，由於智慧無量無邊。
B.四無礙智導師《大智度論筆記》【E015】p.312

「智慧」者，所謂般若波羅蜜。
菩薩住是般若波羅蜜中，能生四無礙智：
（１）一切法實義中，智慧無礙無障；
（２）既知義無礙已，分別種種諸法名字，為說義故，是名法無礙；
（３）是名字要由語言
，由語言故出是種種名字，是名辭無礙；
（４）得是法無礙及辭無礙故，便樂說諸法實義，是名樂說無礙。

是
菩薩安住四無礙中，一切眾生問難，無能窮盡，如大海水，不可傾竭！
（2）須菩提讚嘆佛智無盡，阿鞞跋致菩薩功德亦無盡
須菩提聞佛上二品
中，說阿鞞跋致具足相；入此品，佛方開四無礙門，更欲說阿鞞跋致相。是故須菩提讚佛：「世尊智慧無量無邊，阿鞞跋致功德亦無量無邊；佛
若恒河沙等劫樂說，樂說
亦不可盡，阿鞞跋致相貌，亦不可盡。」
2.舉理深奧釋

（1）約空、無相等明法深

A.釋經

須菩提問

「世尊！何等是阿鞞跋致深奧處？阿鞞跋致菩薩住是深奧處，能具足六波羅蜜、四念處乃至一切種（581b）智。」
佛答

※深奧導師《大智度論筆記》【E010】p.304

佛歎須菩提：「善哉！汝能為阿鞞跋致菩薩問深奧義。」
佛語須菩提：「空等乃至涅槃，是名深奧。」
B因論生論

（A）空無所有，以何為深
問曰：諸有法種種細分別，人不解故有深，空無所有，以何為深？
※二種空導師《大智度論筆記》【B027】P.165
答曰：
◎釋「空」、「無相」、「無作」

⊙釋「空」
非直口說名字故空，分別解諸有相，內不見有我，外不見定實法。

⊙釋「無相」

得是空已，觀一切法相皆是虛誑，有諸過罪。

⊙釋「無作」

若滅諸相，更不作願生三界。
※結明「深」義
◎此空是得道空，非但口說，是故言「深」。
　　　　　 得道空（三解脫門）───深

二種空　 

　　　　　 口說空

七十四（大正25，581b） 導師《大智度論筆記》【B027】p.165
◎復次，空亦復空，若著是空，則有過失，是不名深。
若空從破邪見有故出，是為深；若於空中，亦不著空故亦深。
　　　　  破有著空

空二種　

破有不著空

七十四（大正25，581b）導師《大智度論筆記》【B027】p.165

◎釋「無生」
復次，觀五眾生滅，破常顛倒；觀畢竟空，破生滅。何以故？空中無無常、無生滅故。無生滅有二種：一者、邪見人謂世間常有故，無生滅；二者、破生滅故，言無生滅。
此中破生滅，亦不著是不生不滅故，名為「深」。
◎釋「離」、「寂滅」
諸煩惱難除，故言「離欲」、「寂滅」故深；錯誤易，真實難故。
　　　　　　 觀五眾生滅


 破常。

備破八倒　 

　　　　　 
 觀畢竟空


 破生滅。

七十四（大正25，581b）導師《大智度論筆記》【B028】p.166
                      　　　　　   邪見不生滅 
 謂世間常有故。

二種無生滅　 

　　　　　　 正觀不生滅 
 破生滅故。

七十四（大正25，581b）導師《大智度論筆記》【B028】 p.167

◎釋「如」、「法性」、「實際」
如、法性、實際為深。

◎釋「涅槃」
◎涅槃
，諸梵天等九十六種道
所不能及，故深。

◎復次，涅槃中一切得道人入者永不復出，故深。
（B）釋空等法深，是何等空

問曰：此中說空等法深，是何等空？
答曰：
a.第一說：三昧（心）空
有人言：三三昧：空、無相、無作；心數法名為定，定
故能觀諸法空。
b.第二說：所緣（境）空
有人言：外所緣色等諸法皆空，緣外空故，名為空三昧。
c.第三說：自性空

（a）佛意

此中佛說：「不以空三昧故空，亦不以所緣外色等諸法故空。」
何以故？（１）若外法不實空，以三昧力故空者，是虛妄不實。
（２）若緣外空故生三昧者，是亦不然！所以者何？若色等法實是空相，則不能生空三昧；若生空三昧則非是空。
（b）論主更釋佛意

※是

一定法故空
此中說：離是二邊說中道，所謂諸法（581c）因緣和合生，是和合法無有一定法故空。何以故？因緣生法無自性，無自性故即是畢竟空。是畢竟空，從本以來空，非佛所作，亦非餘人所作；諸佛為可度眾生故，說是畢竟空相。
※空之異名 導師《大智度論筆記》【E015】p.312

是空相，是一切諸法實體，不因內外有。
是空
，有種種名字，所謂：無相、無作、寂滅、離、涅槃等。
（2）正觀一切法深奧
須菩提知諸菩薩利根，深著涅槃，為是菩薩故問世尊：「但涅槃甚深，諸法不甚深耶？」
A.佛明一切法深奧
佛答：「正觀色等一切法得涅槃，色等諸法因涅槃故甚深。」
B.正觀一切法如，故一切法深奧
是故《經》中說：「色等如故甚深」；「色等如」即是正觀。

C.如不即不離一切法，故一切法如深奧

須菩提問：「云何色等如故，色等法甚深？」
此中佛自說深因緣，所謂：「如非是色，非離色。」
譬如以泥為瓶，泥非即是瓶，不離泥有瓶，亦不得言無瓶。
（3）佛方便力令阿鞞跋致菩薩不墮二邊，並明其行諸法實相之報德
A.須菩提歎佛妙方便力

須菩提知是因緣法甚深，如大海無有底故，讚言：「希有！世尊！佛以微妙方便力故，令菩薩離色等諸法，處於涅槃，亦不著涅槃，亦不住
世間，是微妙方便。」
B.佛述成，並讚歎菩薩行諸法實相之果報福德
（A）總述經意
佛可其所說，讚歎菩薩行諸法實相果報福德，告須菩提：「如是甚深法與般若相應，觀察、籌量等，一念生時，得無量無邊阿僧祇福德。」
※因論生論：辨大乘雖畢竟空而有大福德

問曰：二乘無漏法，尚無果報福德，何況大乘畢竟空，觀法得無量福德！而福德從大慈悲愍眾生故生，如罪亦由惱害眾生故得。
答曰：◎二乘無漏心中煩惱盡故，無果報福德；菩薩煩惱未盡故，應有福德果報。
◎復次，二乘於實際證故，燒盡諸功德；菩薩不證，更有生故，便有福德。
（B）明甚深法與般若波羅蜜相應行，則功德無邊

a.法
復次，人於實事錯謬故福德少，正行實事故得福多。如施畜
生得百倍，（582a）施惡人得千倍，施善人得十萬倍，施離欲人得十億萬倍，施須陀洹等諸聖人得無量福。

◎凡夫人雖離欲行慈悲心，不得實法相故，不得作無量福田。
◎須陀洹雖未離欲，分別諸法實相故，福田無量。
◎諸法實相，得有深淺。是故菩薩深入實相故，一念中福德無量無邊。
b.舉喻，合法
◎此中念念福德多故，說譬喻。眾生心雖念念生滅，但相續生故，不覺隨滅。淫欲人心深著所欲，不遂情故，心生憶念，取相種種分別不來因緣事，所謂：「彼女為心自悔不來？為人遮不來？」如是等多生覺觀心，是心易覺知故，以為譬喻。
◎如是一念因
緣，事超一劫。如人服軟
藥，一歲乃差
病；服大力藥，一日
能差。
◎菩薩亦如是，行五波羅蜜，久久乃成佛者；有行般若波羅蜜，疾得成佛者。

（貳）校量功德以顯殊勝

 一、自行般若之功德校量
復次，一日
行般若波羅蜜功德，假令有形，取滿如恒河沙等三千大千世界中，於一日中正功德體，猶故不減，於此福德百分不及一，乃至算數譬喻所不能及。
【經】
二、舉菩薩行般若與餘諸功德較量

（一）舉有所得財布施功德校量

1.約供養三寶校量
「復次，須菩提！若菩薩摩訶薩遠離般若波羅蜜，如恒河沙等劫布施三寶：佛寶、法寶、比丘僧寶。須菩提！於
意云何？是菩薩摩訶薩以是因緣故，得福多不？」
須菩提言：「世尊！甚多！無量無邊阿僧祇。」
佛告須菩提：「不如菩薩摩訶薩深般若波羅蜜中，一日如說修行得福多。何以故？般若波羅蜜，是諸菩薩摩訶薩道；乘是道，疾得阿耨多羅三藐三菩提。
2. 約供養眾聖功德校量
須菩提！若菩薩遠離般若波羅蜜，如恒河沙劫供養須陀洹、斯陀含、阿那含、阿羅漢、辟支佛及諸佛，須菩（582b）提於意云何？是菩薩摩訶薩以是因緣故，得福多不？」
須菩提言：「世尊！甚多！」
佛言：「不如是菩薩摩訶薩深般若波羅蜜如說修行，一日得福多。何以故？菩薩摩訶薩行是般若波羅蜜，過一切聲聞、辟支佛地，入菩薩位，漸漸得阿耨多羅三藐三菩提。
3. 約行布施等功德校量

須菩提！菩薩摩訶薩遠離般若波羅蜜，如恒河沙劫，行
布施、持戒、忍辱、精進、禪定、智慧，於意云何？是人以是因緣故，得福多不？」
須菩提言：「世尊！甚多！」
佛言：「不如是菩薩摩訶薩行般若波羅蜜如說修行，一日布施、持戒、忍辱、精進、禪定、智慧得福多。何以故？須菩提！般若波羅蜜，是菩薩摩訶薩母故，是般若波羅蜜能生諸菩薩摩訶薩。諸菩薩摩訶薩住般若波羅蜜中，能具足一切佛法。
（二）舉有所得法布施功德校量

1. 約行法布施功德校量

須菩提！若菩薩摩訶薩遠離般若波羅蜜，如恒河沙劫壽行法施。須菩提！於汝意云何？是人得福多不？」
須菩提言：「甚多！世尊！」
佛言：「不如是善男子、善女人深般若波羅蜜如說修行，乃至一日法施得福多。何以故？須菩提！是菩薩摩訶薩不遠離般若波羅蜜，則不遠離一切種智；不遠離一切種智，則不遠離般若波羅蜜。以是故，須菩提！菩薩摩訶薩欲得阿耨多羅三藐三菩提，不當遠離般若波羅蜜。
2. 約行二乘菩提分功德校量
須菩提！若菩薩摩訶薩如恒河沙劫遠離般若波羅蜜，修行四念處乃至八聖道分，內空乃至一切種智。須菩提！於汝意云何？是善男子、善女人得福多不？」
須菩提言：「世尊！甚多！」
佛言：「不如是善男子、善女人深般若波羅蜜如說一日修行四念處乃至一切種智（582c）得福多。何以故？須菩提！若菩薩摩訶薩不遠離般若波羅蜜，於薩婆若轉者，無有是處！須菩提！若菩薩摩訶薩遠離般若波羅蜜，於薩婆若轉，則有是處。須菩提！以是故，菩薩摩訶薩，常不應遠離般若波羅蜜行。
（三）舉有所得隨喜功德迴向校量
1. 約福德迴向校量

須菩提！若菩薩摩訶薩遠離般若波羅蜜，如恒河沙劫壽財施、法施、及禪定福德，迴向阿耨多羅三藐三菩提。於汝意云何？是人得福多不？」
須菩提言：「世尊！甚多！甚多！」
佛言：「不如是善男子、善女人深般若波羅蜜如說修行，乃至一日財施、法施、禪定福德，迴向阿耨多羅三藐三菩提得福多。何以故？是第一迴向，所謂般若波羅蜜迴向；若遠離般若波羅蜜迴向，是不名迴向。須菩提！以是故，菩薩摩訶薩欲得阿耨多羅三藐三菩提，應方便學般若波羅蜜迴向。
2. 約隨喜迴向校量
須菩提！若善男子、善女人遠離般若波羅蜜，如恒河沙劫壽過去、未來、現在諸佛及弟子，善根和合，隨喜迴向阿耨多羅三藐三菩提。須菩提！於汝意云何？是人得福多不？」
須菩提言：「世尊！甚多！」
佛言：「不如是善男子、善女人深般若波羅蜜如說修行乃至一日，隨喜善根迴向阿
耨多羅三藐三菩提得福多。須菩提！以是故，菩薩摩訶薩欲得阿耨多羅三藐三菩提，應學般若波羅蜜中，方便迴向阿耨多羅三藐三菩提。」
（參）釋成就殊勝義

一、正明

（一）須菩提問

須菩提白佛言：「世尊！如佛所說因緣起法，從妄想生非實，云何善男子、善女人得大福德？世尊！用是因緣起法，不應得正見、入法位，不應得須陀洹果，乃至不應得阿耨多羅三藐三菩提果。」
（二）佛答
1.佛印可：有為法虛誑無殊勝功德

佛（583a）告須菩提：「如是！如是！須菩提！用是因緣起法，不應得正見、入法位，乃至不應得阿耨多羅三藐三菩提。
須菩提！行般若波羅蜜菩薩摩訶薩，知因緣起法亦空、無堅固，虛誑不實。
2.釋菩薩善學十八空故，功德殊勝

（1）菩薩善學十八空故，不著虛妄法
何以故？須菩提！是菩薩摩訶薩善學內空，乃至善學無法有法空故。
（2）菩薩雖觀十八空，但能漸集諸福德

是菩薩摩訶薩住是十八空，種種觀作法空，即不遠離般若波羅蜜。若菩薩摩訶薩如是漸漸不
離般若波羅蜜，漸漸得無數無量無邊福德。」
二、破著

（一）菩薩福德若有無數無量無邊即畢竟空

須菩提白佛言：「世尊！無數、無量、無邊，有何等異？」

「須菩提！無數者，名不墮數中，若有為性中，若無為性中。無量者，量不可得，若過去，若未來，若現在。無邊者，諸法邊不可得。」
（二）五陰無數、無量、無邊，即畢竟空

須菩提言：「世尊！頗有色亦無數、無量、無邊？頗有受、想、行、識亦無數、無量、無邊？」
「須菩提！有因緣，色亦無數、無量、無邊，受、想、行、識亦無數、無量、無邊？」

「世尊！何等因緣故，色亦無數、無量、無邊？受、想、行、識亦無數、無量、無邊？」
佛告須菩提：「色空故，無數、無量、無邊；受、想、行、識空故，無數、無量、無邊。」
（三）一切法若有不可盡無數、無量、無邊，即畢竟空
「世尊！但色空，受、想、行、識空，非一切法空耶？」
「須菩提！我不說一切法空耶？」

須菩提言：「世尊！說一切法空。」

（四）空相［第一義諦］不可說；世俗諦方便分別說

「世尊！諸法空，即是不可盡、無有數、無量、無邊。世尊！空中數不可得、量不可得、邊不可得。以是故，世尊！是不可盡、無數、無量、無邊義，無有異。」
佛告須菩提：「如是！如是！是法義無別異。須菩提！是法不可說，佛以方便力故分別說，所謂不可盡、無數、無量、無邊、無著，空、無想
、無作、無起，無生、無滅，無染、涅槃。佛種種因緣，以方便力說。」
貳、明得菩提果

（壹）就不增減義明得菩提果

一、標空不可說即無增減義

須菩提白佛言（583b）：「希有！世尊！諸法實相不可說，而佛以方便力說。世尊！如我解佛所說義，一切法亦不可說。」
佛言：「如是！如是！須菩提！一切法不可說，一切法不可說相即是空，是空不可說。」
「世尊！不可說義有增有減不？」
佛言：「不也！須菩提！不可說義無增無減。」
二、雖無增無減，而菩薩具方便力，能得無上菩提
（一）須菩提難

「世尊！若不可說義無增無減，檀波羅蜜亦當無增無減，乃至般若波羅蜜亦當無增無減；四念處乃至八聖道分，亦當無增無減；四禪、四無量心、四無色定、五神通、八背捨、八勝處、九次第定、佛十力、四無所畏、四無礙智、十八不共法，亦當無增無減。世尊！若菩薩摩訶薩六波羅蜜不增，乃至十八不共法不增者，云何菩薩摩訶薩得阿耨多羅三藐三菩提？」
（二）佛答

1、不取內外諸法行六波羅蜜

佛言：「如是！如是！須菩提！不可說義無增無減。菩薩摩訶薩習行般若波羅蜜，有方便力故，不作是念：我增般若波羅蜜，乃至增檀波羅蜜。
2、如無上道相正迴向

當作是念：但名字故，名檀波羅蜜。是菩薩摩訶薩行檀波羅蜜時，是心及善根，如阿耨多羅三藐三菩提相迴向；乃至行般若波羅蜜時，是心及善根，如阿耨多羅三藐三菩提相迴向。」
3、觀諸法如無增減，得無上道

◎須菩提白佛言：「世尊！何等是阿耨多羅三藐三菩提？」
佛言：「一切
法如相，是名阿耨多羅三藐三菩提。」
◎須菩提白佛言：「世尊！何等是一切法如相，是阿耨多羅三藐三菩提？」
佛告須菩提：「色如相，受、想、行、識如相，乃至涅槃如相，是阿耨多羅三藐三菩提。是如相亦不增不減。
須菩提！是菩薩摩訶薩不離般若波羅蜜，常觀是如法，不見有增有減。
→以是因緣故，須菩提！（583c）不可說義無增無減，檀波羅蜜亦不增不減，乃至十八不共法亦不增不減。須菩提！菩薩摩訶薩以是不增不減法故，應般若波羅蜜行。」

【論】釋曰：
二、舉菩薩行般若諸功德較量

（一）舉有所得財布施功德校量

1.供養三寶校量
離般若波羅蜜，恒河沙劫供養三寶，不及一日行般若。
2.供養眾聖功德校量
又復有人住壽如恒河沙等劫供養須陀洹等，亦不及一日行般若。
※辨因
此中佛自說因緣：「菩薩行般若，過二地，入菩薩位，成無上道。」
3.行六度功德校量

又復遠離般若，恒河沙等劫行布施等六法，亦不及一日如所說住般若中，行布施等六法。
※是中說勝因緣：般若是諸佛母，住是般若中，能具足諸佛法。(財施章)

（二）舉有所得法布施功德校量

1.行法布施功德校量

若遠離般若，如恒河沙等劫行法施，不及一日住般若中行法施。
2.行二乘菩提分功德校量
復次，遠離般若，用聲聞、辟支佛法修行四念處如恒河沙等劫，不如一日如所說住般若中修四念處，乃至一切種智。
※此中自說勝因緣，所謂：不離般若，於薩婆若轉者，無有是處。
（三）舉有所得隨喜功德迴向校量
1.福德迴向校量

復次，菩薩離般若，如恒河沙等劫財施、法施、禪定生福德，迴向無上道，不如一日應般若財施、法施、禪定生福德，迴向無上道。
何以故？般若波羅蜜無雜毒，正迴向故。

2.隨喜迴向校量
復次，若菩薩離般若，壽如恒河沙劫等，十方三世諸佛功德，隨喜迴向無上道，不如一日應般若隨喜迴向。
（參）釋成就殊勝義

一、正明

（一）須菩提問

爾時，須菩提難佛：「如佛說一切有為法，虛誑不實如幻，不能生正見、入正位，云何菩薩一日福德勝？」
（二）佛答

1.佛印可：有為法虛誑無殊勝功德
※斷法愛，捨著心，于空無諍導師《大智度論筆記》【E012】p.307
佛可其言：「如是！如是！有為法皆虛誑，不得以虛誑法入正位、得聖道。」
菩薩行般若波羅蜜時，所作福德，知皆虛誑，空無堅固，（584a）心不著是福德；是福德清淨故，勝餘福德。如金剛雖小，能摧破大山。

2.釋菩薩善學十八空故，功德殊勝

（1）菩薩善學十八空故，不著虛妄有
※方便說法導師《大智度論筆記》【E022】p.320
此中佛說：「菩薩善學
十八空
。」
（2）菩薩雖觀十八空，但能漸集諸福德
◎雖觀空而能行諸功德；雖知涅槃無上道，而憐愍眾生故，修集福德。

雖知一切法相不可說，而為眾生種種方便說法；雖知法性中無有分別、一相無相，而為眾生分別是善是不善、是可行是不可行、是取是捨、是利是失等。
◎若菩薩雖觀畢竟空，而能起諸福德，是名「不離般若波羅蜜行」。
若菩薩常不離般若波羅蜜，漸得無數、無量、無邊功德。

何以故？若菩薩初學般若時，煩惱力強，般若力弱；漸漸得般若力，斷諸煩惱，滅諸戲論，是故得福德無數、無量、無邊。
二、破著

（一）菩薩福德若有無數、無量、無邊，即畢竟空

「無數」、「無量」、「無邊義」，佛自分別說，所謂：

◎「無數」者，不墮若有為性中，若無為性中。
◎三世量不可得，故名「無量」。
◎十方邊
不可得，故名「無邊」。
（二）五陰無數、無量、無邊，即畢竟空
◎須菩提問佛：「五眾
頗有因緣，亦無數、無量、無邊耶？」
◎佛答：「有，以五眾空故，亦無數、無量、無邊。」
（三）一切法若有不可盡、無數、無量、無邊，即畢竟空
◎須菩提問：「世尊！但五眾空，非一切法空耶？」
◎佛答：「一切法空。」
（四）空相［第一義諦］不可說；世俗諦方便分別說
◎須菩提言：「是空法即不可盡，不可盡故即是無數，無數即是無量，無量即是無邊；是故空中，盡不可得故名無盡，數不可得故名無數，量不可得故名無量，邊不可得故名無邊。四事名雖異，義是一，所謂畢竟空。」
◎佛可其言：「如是！」
更自說因緣：「須菩提！是空法相不可說，若不
可說，不名為空。佛以大慈悲心憐愍眾生故方便為說，強作名字語言，令眾生得解；所謂空，或說不可盡、無數、無量、無邊等。」
※釋無數、無量、無邊等義導師《大智度論筆記》【E008】p.301
◎是實相不生、不作故，說「不盡」。
◎諸聖（584b）人得諸法實相，入無餘涅槃時，不墮六道數；是實相法亦不墮有為、無為等諸法數中，是故說「無數」。
◎量名，以智慧稱量好醜多少大小是非等；諸法實相中，滅諸相故是故說「無量」。
◎諸法實相不可量故說「無邊」。
◎是實相法寂滅故說「無著」。
◎是實相法我我所定相不可得故說「空」。
◎空故無相，無相故
則「無作」、「無起」。
◎是法常住不壞故「無生」、「無滅」。
◎是法能斷三界染故名「無染」。
◎更不織煩惱業故，名「涅槃」。
如是等有無量名字，種種因緣說是諸法實相。
貳、明得菩提果

（壹）就不增減義明得菩提果

一、標空不可說即無增減義

爾時，須菩提白佛：「希有！世尊！諸法實相雖不可說，而佛以方便力說！如我解佛義，非但實相不可說，一切諸法亦不可說。」
佛可其言而說因緣：「一切法終歸於空，歸於空故不可說，不可說義即是無增無減。」
二、雖無增無減，而菩薩具方便力，能得無上菩提
（一）須菩提難

「若一切法無增無減，六波羅蜜等諸善法，亦無增無減；若六波羅蜜善法不增者，云何得無上道？」

（二）佛答

1、不取內外諸法行六波羅蜜

佛可其言，更為說因緣：「法雖無增減，而可得無上道，所謂菩薩習行般若波羅蜜，方便力故，雖行檀波羅蜜諸助道法，我
我所、憍慢斷故，不作是念：我增長是六波羅蜜等法；
2、如無上道正迴向

不取內外諸法相行是謂
善法；如無上道相迴向。」
3、觀諸法如無增減，得無上道

須菩提問：「何等是無上道？」
佛答：「諸法如，即是無上道。」

須菩提問：「何等是一切法？」
佛答：「色等法乃至涅槃。」
（四）觀如相亦不增減
是諸法如即是
寂滅相，是無上道相。
※「寂滅」者，不增不減，不高不下，滅諸煩惱戲論，不動不壞
，無所障礙。菩薩以般若波羅蜜方便力故，亦能令布施等如寂滅相。
→如是種種因緣（584c）說無上道相。
若菩薩常念無上道寂滅相，令一切法皆同寂滅相，亦觀不可說義，所謂不增不減相；菩薩如是疾得無上道，以不增不減、不可得故。
� 與本品相對應有《摩訶般若波羅蜜經》卷17＜堅固品56＞（大正8，341b-341c）；《放光般若經》卷13＜堅固品57＞（大正8，87c-88a）；《大般若波羅蜜經》卷449＜第二分轉不轉品第五十四＞（大正7，264a-b）等。


� （大智…四）十九字＝（大智度論卷第七十四釋第五十六品下訖第五十七品上）二十三字【宋】【元】【宮】，（大智度論卷第七十四釋不退論品第五十六之下）二十字【明】（大正25，577d，n.9）。


� 編者對【經】作的分科，主要參考玅境法師所編輯的《摩訶般若波羅蜜經．冠科》及《摩訶般若波羅蜜經．科判表》之科判。


� 不＋（遠）【元】【明】【石】（大正25，577d，n.12）。


� 相＝際【宋】【元】【明】【宮】（大正25，577d，n.13）。


� 《大般若波羅蜜多經》卷449：「是菩薩摩訶薩不樂觀察、論說城邑事。何以故？是菩薩摩訶薩住虛空界空，不見少法有攝，不攝好惡相故。」(大正7，266b24-26)


� 尸＋（羅）【宋】【元】【明】【宮】（大正25，577d，n.14）。


� 〔樂法〕－【石】（大正25，577d，n.15）。


� 愛＋（樂）【石】（大正25，577d，n.16）。


� 若＝為【石】（大正25，577d，n.17）。


� 了＋（知）【元】【明】（大正25，577d，n.18）。


� 了＋（了）【宋】【元】【明】【宮】（大正25，577d，n.19）。


� 世界＝國土【石】＊ [＊ � HYPERLINK "" �1�] （大正25，577d，n.20）。


�《漢語大詞典．5》，P.166：「殖〔ㄓˊ〕1.脂膏積久而腐敗；2.積聚；聚集；3.孳生；繁殖；4.增加；增長；5.種植；6.樹立。」


�〔名〕－【宋】【元】【明】【宮】（大正25，578d，n.1）。


� 間＝聞【石】（大正25，578d，n.2）。


� 法忍＝忍法【宋】【宮】（大正25，578d，n.3）。


� 驚＋（不怖）【石】（大正25，578d，n.4）。


� 薩＋（摩訶薩）【石】（大正25，578d，n.5）。


� 受＝授【明】（大正25，578d，n.6）。


� 受＝授【元】【明】（大正25，578d，n.7）。


� 〔為〕－【宋】【宮】（大正25，578d，n.8）。


� 語＝諸【宮】，＋（諸）【石】（大正25，578d，n.9）。


�（復）＋作【宋】【元】【明】【宮】【石】（大正25，578d，n.10）。


� 聞＋（所）【石】（大正25，578d，n.11）。


� 諸＋（佛）【石】（大正25，578d，n.12）。


�〔故〕－【宋】【元】【明】【宮】（大正25，578d，n.13）。


� 〔佛〕－【宋】【宮】（大正25，578d，n.14）。


�〔是〕－【宋】【宮】（大正25，578d，n.15）。


�〔聞〕－【宋】【元】【明】【宮】（大正25，578d，n.16）。


�《大般若波羅蜜多經》卷449：


「世尊！是菩薩摩訶薩已得何等陀羅尼故，聞諸如來應正等覺所說正法，無惑、無疑？聞已受持，常不忘失？」


佛言：「善現！是菩薩摩訶薩已得無盡藏陀羅尼、海印陀羅尼、蓮花眾藏陀羅尼等故，聞諸如來應正等覺所說正法，無惑、無疑；聞已受持，常不忘失。」(大正7，268b16-22)


�（聞）＋聲【元】【明】（大正25，578d，n.17）。


�〔【論】〕－【宋】【宮】（大正25，578d，n.18）。


� 深＝染【宋】【元】【明】【宮】＊ [＊ � HYPERLINK "" �1�] （大正25，578d，n.19）。


� 懈怠＝解愁【宋】【元】【明】【宮】【石】（大正25，578d，n.20）。


�〔諸〕－【宋】【元】【明】【宮】（大正25，578d，n.21）。


� 〔去〕－【石】（大正25，578d，n.22）。


� a.弊＝蔽【宋】【元】【明】【宮】（大正25，578d，n.23）。


 b.《大乘義章》卷6：「八萬四千諸煩惱者：經但有數，不列其名，何由可識，當應翻彼八萬四千諸度法門，即為八萬四千煩惱，其猶六弊翻對六度即為六弊。」(大正44，597c17- 20)


� 印順導師《大智度論筆記》【E001】p.285：「不著一邊之行」。


� 但＝得【宋】【元】【明】【宮】（大正25，578d，n.24）。


� 法＋（法）【石】（大正25，578d，n.25）。


�（諸）＋實【宋】【元】【明】【宮】（大正25，578d，n.26）。


� 世界＝國【石】＊ [＊ � HYPERLINK "" �1� � HYPERLINK "" �2�] （大正25，578d，n.27）。


� 〔離〕－【宋】【元】【明】【宮】（大正25，578d，n.28）。


� 〔離〕－【宋】【元】【明】【宮】（大正25，578d，n.28）。


� 《漢語大詞典．4》，p.773：「杌〔 ㄨˋ〕1.搖動；2.樹木沒有枝丫；3.指樹木斫伐後剩下的樁子。」


� 不＋（可）【宋】【元】【明】【宮】（大正25，579d，n.1）。


� 《漢語大詞典．9》，p.28：


a.衰〔ㄕㄨㄞ〕：1.衰微，衰亡。 2.衰老。 3.謂人老時鬢髮疏落變白。 4.衰弱。 5.衰退；減退。6.枯萎，凋謝。 7.懈怠。 9.方言。敗壞； 


b.衰〔ㄘㄨㄟ〕：1.差別；次第。 2.依照一定的標准遞減。 3.減少。 4.古代喪服。用粗麻布製成，披在胸前。 5.引申為倒霉。


c.衰〔 ㄙㄨㄛ〕蓑衣。」


� 釋厚觀、郭忠生 合編＜《大智度論》之本文相互索引＞《正觀》第6期(以下簡稱《正觀》第6期)p.187：「經文在＜阿毘跋致品＞第55、＜轉不轉品＞第56，說明阿鞞跋致菩薩的特徵，到此處行將結束，所以再一次結說阿鞞跋致菩薩的行持內容。」


� 忍法＝法忍【宋】【元】【明】【宮】（大正25，579d，n.2）。


� 〔無〕－【宋】【元】【明】【宮】（大正25，579d，n.3）。


� 印順導師《大智度論筆記》【E001】p.284：「悳（ㄉㄜˊ）無生法忍」


� 知＋（是）【宋】【元】【明】【宮】【石】（大正25，579d，n.4）。


� 授＝受【宋】【宮】（大正25，579d，n.5）。


� 記＋（者）【元】【明】【石】（大正25，579d，n.6）。


� 〔道〕－【宋】【元】【明】【宮】（大正25，579d，n.7）。


� 受＝授【宋】【元】【明】【宮】（大正25，579d，n.8）。


� （復化）＋作【宋】【元】【明】【宮】【石】（大正25，579d，n.10）。


� 致＋（性）【宋】【元】【明】【宮】（大正25，579d，n.11）。


� 悲＝並【宮】，＝涕【石】（大正25，579d，n.13）。


� 癮＝隱【宋】【宮】【石】（大正25，579d，n.14）。


� a.疹＝軫【宋】【宮】【石】，＝胗【元】【明】（大正25，579d，n.15）。


  b.《漢語大詞典．8》，P.368：「【癮疹】：蕁麻疹。《醫宗金鑒‧痘疹心法要訣‧癮疹》“心火灼肺風濕毒，隱隱疹點發皮膚”注：“癮疹者，乃心火灼於肺金，又兼外受風濕而成也。發必多癢，色則紅赤，癮癮於皮膚之中，故名曰癮疹。」


� 〔命〕－【宋】【元】【明】【宮】（大正25，579d，n.16）。


� 《漢語大詞典．2》，p.472：「出〔ㄔㄨ〕：17.驅逐。19.清除；清掃”。20.捨棄；除去；丟掉。21.脫離；釋放；開脫。”26.罷休；停止。 」


� 法＋（者）【宋】【元】【明】【宮】（大正25，579d，n.17）。


� 《漢語大詞典．5》，p.992：「


【沒命】：1.猶捨命。 2.喪身，死亡。沒，通“ 歿 ”。 


【沒命2】：1.猶拼命。 2.失去生命，沒有性命。」


�〔言是〕－【宋】【元】【明】（大正25，579d，n.18）。


� 〔墮〕－【宋】【元】【明】【宮】（大正25，579d，n.19）。


� 按：此句應為「狂人心懷瞋恨故，或自、或指使弟子行殺害菩薩事」之意。


� 佐＋（助）【石】（大正25，579d，n.20）。


� 壞＋（壞）【宋】【元】【明】【宮】（大正25，579d，n.21）。


� 失＝生【明】（大正25，579d，n.22）。


�（以）＋是【宋】【元】【明】【宮】（大正25，579d，n.24）。


� 參《大智度論》卷4（大正25，86c21）以下。


� 網底部分為筆者添加，非《印順導師筆記》之原文，下同。


� 以＝已【宋】【元】【明】【宮】＊ [＊ � HYPERLINK "" �1� � HYPERLINK "" �2�] （大正25，579d，n.25）。


� 出處待考。文義相近參：


 《阿毘達磨大毘婆沙論》卷177：「然從彼佛發是願後，乃至逢事寶髻如來，是名初劫阿僧企耶滿；從此以後乃至逢事然燈如來，是名第二劫阿僧企耶滿；復從此後乃至逢事勝觀如來，是名第三劫阿僧企耶滿。此後復經九十一劫修妙相業，至逢事迦葉波佛時方得圓滿。」(大正27，892a3-9)


� 泥＝尼【石】（大正25，579d，n.26）。


� a.《大智度論》卷33：「阿波陀那（光輝的事蹟）者，與世間相似柔軟淺語；如《中阿含》中《長阿波陀那經》，《長阿含》中《大阿波陀那》，毘尼中億耳阿波陀那，二十億阿波陀那，解二百五十戒經中欲阿波陀 那一部，菩薩阿波陀那出一部。如是等無量阿波陀那。」（大正25，307b8-13）


b.《原始佛教聖典之集成》p.598-599：


「阿波陀那」，一般都譯為「譬喻」，是「十二分教」的一分；被推為分教的一分，應該是遲於「九分教」的。但立「九分教」的部派，如銅鍱部的『小部』中，有『阿波陀那』；大眾部所傳的『雜藏』中，也有「本行」 。這可見立「九分教」，或立「十二分教」，雖部派間有所不同，而各派的聖典，有稱為「阿波陀那」的部類，卻是一致的。


      在佛教中，「阿波陀那」為通俗而流行極廣的部類。對於北方佛教的開展，有著深遠廣大的


影響。源遠流長，所以情形極為複雜。譯為「譬喻」的原語，有三：


1.apadAna，avadAna，音譯為阿波陀那、阿婆陀那等；義譯為譬喻、證喻、本起等。巴梨『小部』的『譬喻』(apadAna)，與此相合。


2.aupamya，『法華經』九分教中的「譬喻」，是使用此語的。aupamya，是一般的譬喻，為『阿含經』以來所常用。如蘆束喻、火宅喻、化城喻，都是這類的譬喻。


3.DRSTAnta，也譯為譬喻，是因明中譬喻支的喻；譬喻師（dArSTAntika）由此語得名。然分教中的「譬喻」──「阿波陀那」，一向是以apadAna，avadAna為主的。「譬喻」是什麼？「譬喻」的本義是什麼，近代學者，或研究字義，或從現存的「譬喻」部類而分別其性質，而提出種種有意義的解說 。我以為：「譬喻」的廣大流行，性質複雜，是三類「譬喻」的結合，應用於通俗教化的結果。…


c.《原始佛教聖典之集成》p.607：「然燈佛(DIpaMkara)授釋迦記，名「毘尼阿波陀那」。在現存的律


部中，唯『四分律』詳說。」［案：參《四分律》卷31（大正22，782a-785c）。］


� 騰身＝飛騰【宋】【元】【明】【宮】【石】（大正25，579d，n.27）。


�〔故〕－【宋】【元】【明】【宮】（大正25，580d，n.1）。


� 《漢語大詞典．5》，p. 258：「比2 〔ㄅ〡ˇ〕3.類；輩。《漢書‧敘傳上》：“ 班侍中 本大將軍所舉，宜寵異之，益求其比，以輔聖德。”顏師古 注：“比，類也。”」


� 參《大智度論》卷42（大正25，366c）。


� 疑多信少＝信少疑多【宋】【元】【明】【宮】（大正25，580d，n.2）。


� 《漢語大詞典．6》，p.1334：「勝2〔ㄕㄥˋ〕：2.勝過、超過」


�〔柔順忍〕－【宋】【元】【明】【宮】（大正25，580d，n.3）。


� a.卷第七十五首【石】，（大智度…七）十二字＝（摩訶般若波羅蜜品第五十六燈柱品卷七十五）十九字【石】，（大智論釋深奧品第五十七上）十二字【宋】【元】【宮】，但論上元本有度字宮本上字上有品字，（釋深奧品第五十七之上經作燈炷深奧品）十七字【明】（大正25，580d，n.6）。


b.與本品相對應有《摩訶般若波羅蜜經》卷17＜深奧品第57＞（大正8，343c-344a）；《放光般若經》卷13＜甚深品第58＞（大正8，89c-90a）；《大般若波羅蜜經》卷449＜第二分甚深義品第五十五之一＞（大正7，268c-269a）。


� 〔是〕－【宋】【元】【明】【宮】（大正25，580d，n.7）。


� 是＋（阿鞞跋致）【元】【明】（大正25，580d，n.8）。


� 是＋（四）【宋】【元】【明】【宮】（大正25，580d，n.9）。


� 〔是〕－【宋】【元】【明】【宮】（大正25，580d，n.10）。


� 提＋（言）【元】【明】【石】（大正25，580d，n.11）。


� 〔能〕－【宋】【元】【明】【宮】【石】（大正25，580d，n.12）。


� a.《大般若波羅蜜多經》卷449：「善現當知：甚深義處，謂：空、無相、無願、無作、無生、無滅、寂靜涅槃、真如、法界、法性、實際，如是等名甚深義處。善現當知：如是所說甚深義處，種種增語皆顯涅槃為甚深義。」(大正7，269a5-9)


  b.《空之探究》p.145：


空與無相等相同，都是涅槃的異名之一；這是依涅槃而說空的。這種種異名，可分為三類：


一、無生、無滅、無染、寂滅、離、涅槃：『阿含經』以來，就是表示涅槃（果）的。


二、空、無相、無願，是三解脫門。「出世空性」與「無相界」，『阿含經』已用來表示涅槃。三解脫是行門，依此而得（解脫）涅槃，也就依此來表示涅槃。


三、真如、法界、法性、實際：實際是大乘特有的；真如等在『阿含經』中，是表示緣起與四諦理的。到「中本般若」，真如等作為般若體悟的甚深義。這三類──果，行，理境，所有的種種名字，都是表示甚深涅槃的。


� 故＋（故）【宋】【元】【明】【宮】（大正25，580d，n.13）。


� 《大正藏》原作「樂」，依文義應改為「槃」較為順應文脈。


� 印順導師《大智度論筆記》【E003】p.289：「超劫：越無量劫」。


� 應＋（念）【石】（大正25，580d，n.14）。


�〔餘〕－【宋】【元】【明】【宮】（大正25，581d，n.1）。


�〔欲〕－【宋】【元】【明】【宮】（大正25，581d，n.3）。


� 語言＝言語【宋】【元】【明】（大正25，581d，n.4）。


� 《大智度論》卷25（大正25，246a22-b13）：


四無礙智者：義無礙智、法無礙智、辭無礙智、樂說無礙智。


◎義無礙智者，用名字、言語所說事，各各諸法相。所謂堅相，此中地堅相是義，地名字是法，以言語說地是辭，於三種智中樂說自在，是樂說；於此四事中通達無滯，是名無礙智。


濕相水，熱相火，動相風；心思相，五眾無常相，五受眾無常、苦、空相，一切法無我相。如是等總相、別相，分別諸法亦如是，是名義無礙智。


◎法無礙智者，知是義名字，堅相名為地，如是等一切名字分別中無滯，是名為法無礙智。所以者何？離名字，義不可得，知義必由於名，以是故次義有法。


問曰：義之與名為合耶？為離耶？若合名，說火時應燒口；若離，說火時應得水！ 


答曰：亦不合，亦不離，古人假為立名以名諸法，後人因是名字識是事，如是各各有名字，是為法。


◎是名字及義，云何令眾生得解？當以言辭分別莊嚴，能令人解，通達無滯，是名辭無礙智。


◎說有道理，開演無盡，亦於諸禪定中得自在無滯，是名樂說無礙智。


� 〔是〕－【宋】【元】【明】【宮】（大正25，581d，n.6）。


� 《正觀》第6期p.187：「上二品：＜阿毘跋致品＞第55、＜轉不轉品＞第56」。


� 佛＋（言）【宋】【元】【明】【宮】（大正25，581d，n.7）。


� 〔樂說〕－【宋】【元】【明】【宮】（大正25，581d，n.8）。


� 參《大智度論》卷32＜釋初品中四緣義第四十九＞(大正25，297b24-299a21)之「如、法性、實際」。


� 《中華佛教百科全書(二)》p.131a：「佛陀出世前後出現於印度的九十五種外道。或作九十六種。關於外道的總數，佛典中雖有二種、四種、六種、十一種、二十種、三十種、百種等異說，但九十五種、 九十六種之說最為常用。


    主張九十五種者，如南本《涅槃經》卷十所云（大正12‧668a）︰「世尊常說一切外學九十五種，皆趣惡道，聲聞弟子皆向正路。」其他，如《大集月藏經》卷八、《千佛因緣經》、《占察經》卷上、《起信論》、《分別功德論》等也持此說。


    主張九十六種者，有舊譯《華嚴經》。如該經卷十六云（大正9‧504a）︰「令一切眾生常樂如來正教之法，除滅一切九十六種外道邪見。」此說亦見於其他經論，如《大方便佛報恩經》卷六、《別譯雜阿含經》卷三、《月燈三昧經》、《大智度論》卷二十二、《大毗婆沙論》卷四、《薩婆多論》卷五、《成實論》卷十二等。


    關於九十五種及九十六種的算法，古來有數說︰


(1)六師外道（富蘭那迦葉、末伽梨拘賒梨子、刪闍夜毗羅胝子、阿耆多翅舍欽娑羅、迦羅鳩馱迦旃延、尼犍陀若提子）各有十五位弟子，總數為九十人，再加上六師，而成為九十六種。


(2)僧佉、衛世、勒娑婆、若提子、自在、韋紐六師各有十五位弟子，加上六師，共有九十六種。唯根據《百論疏》所載，若提子是勒娑婆的弟子，因此若提子即列為師又列為弟子，重複計算二次，故總數實僅九十五種而已。


(3)五大外道（數論、勝論、離繫、獸出、遍出）各有十八支派，總計九十種，加上根本的五派，則成九十五種。


    又，關於九十五種與九十六種之間的關係，也有相當多異說。即︰(1)主張九十六皆外道。(2)主張九十六種中，有一種外道的教義接近佛教，稱作尼犍子外道（即耆那教）；除去此外道，乃成九十五種。(3)主張九十六種中，有一種外道加入佛教，即犢子部，故除去這一種而成九十五種。(4)主張九十六種中，有一種是小乘教，其實不是外道，但為大乘所貶，若除去這一種，則成九十五種。(5)主張九十六種中，有一種是佛教；即︰外道九十五種，一種是內教。


    此外，就此外道之個別派名及其所倡學說，未見文獻記載。然其大略特徵，《法顯傳》嘗略加描述，其文云（大正51‧861a）︰「此中國有九十六種外道，皆知今世後世，各有徒眾，亦皆乞食，但不持缽；亦復求福於路野側，立福德舍；屋宇、牀臥、飲食、供給行路人及出家人、來去客；但所期異耳。」


    古來雖相傳有九十六種道經或九十五種道經，如《止觀輔行傳弘決》卷三之四云（大正46‧243c）︰「準九十六道經，彼經兩卷，一一釋出所計相貌。」《隋眾經目錄》中載云︰「《九十五種道經》一卷」、「《九十五種道雜類神呪經》二卷」。《武周目錄》中，亦載有「《九十五種道雜類神呪經》二卷」，唯其書今皆不存，且古人亦多視之為偽經者。」


� 印順導師《大智度論筆記》【E013】p.309：「深涅槃即如、法性、實際」


� 印順導師《中觀今論》p.73-75：「《智度論》（卷七四）又說有三種空：一、三昧（心）空，二、所緣（境）空，三、自性空。「三昧空」，與上面三空中的觀空不同。這是就修空觀──三三昧的時候，在能觀的心上所現的空相說的。如十遍處觀，在觀青的時候，一切法皆青，觀黃時一切法皆黃，青黃等都是觀心上的觀境。這樣，空也是因空觀的觀想而空的。經上說種種法空，但依能觀的觀慧而觀之為空，於外境上不起執著而離戲論，所以名空，而實此種種法是不空的。這等於說：空是觀心想像所成的，不是法的本相。這樣，必執有不空的，不能達到也不會承認一切法空的了義教說。「所緣空」，與上說相反，是所緣的境界是空的，能觀心這才託所緣空境而觀見它是空。此所緣空，即必然是能觀不空，這與前三空中的觀空相近。不過，觀空約境隨觀心而轉移說，所緣空約所緣境無實說。龍樹曾評論道：「有人言：三三昧無相無作心數法名為空，空故能觀諸法空。有人言：外所緣色等諸法皆空，緣外空故名為空三昧。此中佛說，不以空三昧故空，亦不以所緣外色等諸法故空。……離是二邊說中道，所謂諸法因緣和合生，是和合法無有一定法故空」。


龍樹所明此──《般若經》中所說的「無有一定法故空」，即說一切法緣合而成，緣合即無定性，無定性即是空，此空即指無自性的畢竟空說。由此可知，中觀的空義，約緣起法的因果說，從緣起而知無自性，因無自性而知一切法畢竟皆空。若偏於三昧空或所緣空，專在認識論上說，不能即緣起知空，即不能達到一切法空的結論。」 


� 為定定＝為空空【宋】【元】【明】【宮】【石】（大正25，581d，n.11）。


� 空＋（相）【宋】【元】【明】【宮】（大正25，581d，n.13）。


� a. 印順導師《大智度論筆記》【E022】p.320：「色等如即是正觀」


   b.《大智度論》卷72：「須菩提知諸天子心少貴尚，是諸法如。是故須菩提欲斷諸天子心故，說是如畢竟空相，以四種破著如心。所謂：須菩提不在色中不在色如中，不以色等不以色等如，不離色等不離色等如隨佛生，佛此中自說因緣：此法皆空不可得。」(大正25，566a6-11)


� 住＝惡【石】（大正25，581d，n.14）。


� 畜＝眾【宋】【宮】（大正25，581d，n.15）。


� 文義相近請參考《中阿含經，155經》卷39：「


居士！若梵志隨藍行如是大施，若復有施滿閻浮場凡夫食者，此於彼施為最勝也。


居士！若梵志隨藍行如是大施，及施滿閻浮場凡夫人食，若復有施一須陀洹食者，此於彼施最為勝也。


居士！若梵志隨藍行如是大施，及施滿閻浮場凡夫人食，施百須陀洹食，若復有施一斯陀含食者，此於彼施為最勝也。


居士！若梵志隨藍行如是大施，及施滿閻浮場凡夫人食，施百須陀洹．百斯陀含食。若復有施一阿那含食者。此於彼施為最勝也。居士。若梵志隨藍行如是大施。及施滿閻浮場凡夫人食，施百須陀洹、百斯陀含、百阿那含食，若復有施一阿羅訶食者，此於彼施為最勝也。


居士！若梵志隨藍行如是大施，及施滿閻浮場凡夫人食，施百須陀洹、百斯陀含、百阿那含、百阿羅訶食，若復有施一辟支佛食者，此於彼施為最勝也。


居士！若梵志隨藍行如是大施，及施滿閻浮場凡夫人食，施百須陀洹、百斯陀含、百阿那含、百阿羅訶、百辟支佛食，若復有施一如來、無所著、等正覺食者。此於彼施為最勝也。


居士。若梵志隨藍行如是大施。及施滿閻浮場凡夫人食。施百須陀洹．百斯陀含、百阿那含、百阿羅訶、百辟支佛食，若有作房舍，施四方比丘眾者，此於彼施為最勝也。」(大正1，677b21-c17)


� 一念因＝念一日【宋】【元】【明】（大正25，582d，n.1）。


� 軟＝濡【宋】【元】【明】【宮】（大正25，582d，n.3）。


�《漢語大詞典．2》，p.974：「差〔ㄔㄞˋ〕：病除。《方言》第三：“差，愈也。」


� 《大正藏》原作「曰」，今依《高麗藏‧14》(p.1124b)等改作「日」。［曰＝日【宋】【元】【明】【宮】＊ [＊ � HYPERLINK "" �1�] （大正25，582d，n.4）。］


� 印順導師《大智度論筆記》【E003】p.289：「成佛遲速：或久久成，或疾得」


� 《大正藏》原作「曰」，今依《高麗藏‧14》(p.1124b)等改作「日」。［曰＝日【宋】【元】【明】【宮】＊ [＊ 1] （大正25，582d，n.4）。］


� 於＋（汝）【宋】【元】【明】【宮】【石】（大正25，582d，n.6）。


� 〔行〕－【宋】【元】【明】【宮】（大正25，582d，n.8）。


� （是）＋阿【宋】【元】【明】【宮】（大正25，582d，n.10）。


� 不＋（遠）【宋】【元】【明】【宮】【石】（大正25，583d，n.2）。


� 想＝相【宋】【元】【明】【宮】（大正25，583d，n.3）。


� 切＝世【宋】【宮】（大正25，583d，n.7）。


�（財施章）夾註＝（施財竟）夾註【宋】【元】【宮】，＝（施財竟）本文【明】，＝（財施竟）夾註【石】（大正25，583d，n.9）。


� 印順導師《大智度論筆記》【E012】p.307：「遠離般若不名回向」。


� 印順導師《大智度論筆記》【E012】p.307：「斷法愛，捨著心，于空無諍」


�（巧）＋學【宋】【元】【明】【宮】【石】（大正25，584d，n.1）。


� 「十八空」義請參考《大智度論》卷31＜初品中十八空義第四十八＞（大正25，285b6-296b2）。


� 邊＋（亦）【宋】【元】【明】【宮】（大正25，584d，n.2）。


� 眾＝陰【石】（大正25，584d，n.3）。


�〔不〕－【元】【明】【石】（大正25，584d，n.4）。


� 〔故〕－【宋】【元】【明】【宮】（大正25，584d，n.7）。


� 〔我〕－【宮】（大正25，584d，n.9）。


� 謂＝諸【宋】【元】【明】【宮】，〔謂〕－【石】（大正25，584d，n.10）。


� 印順導師《大智度論筆記》【E008】p.301：「無上菩提即諸法如。」


� 〔即是〕－【宋】【元】【明】【宮】（大正25，584d，n.11）。


� 壞＝增【石】（大正25，584d，n.13）。

